
Presoen aldeko manifestazioa Bilbon Kron i ka • 
Bilbo, jendeak hartua 

Arazo handiak izan zituen jendeak Bilbora sartzeko eta manifestazioaren abiapuntura iristeko 

Inaki Uriarte / Bilbo 

Bilbok gainezka egin 
zuen atzo. Antolatzaileek 
zita historikotzat jo zute
nerako hainbat autobus, 
Metro eta tren berezi 
aurreikusi baziren ere, 
guztia txiki geratu zen. 
Errepideak kolapsatuta, 
manifestazioak manifes
tazio nagusiaren aurretik 
eta aldamenetatik, 40 
minutuko tartea lehenen
go pankartatik bigarrene
ra amaieran, aparkale
kuak txiki ... 

Auto ilara luzeak 
sarbideetan • Manifesta
zioa zela eta, Bilbon sartzea 
ez zen batere lan makala 
izan. Esaterako, Gipuzkoa 
aldetik etorritako autoek bi 
kilometroko auto ilara topatu 
zutenDurangoko ordaintoki
ra iristerako. Gerora, berriz, 
A-8 autobidea erabat itxita 
egon zen Malmasineko tune
letik Bilboko sarreraraino. 
Halaber, Bilbotik Errontegi
ko zubirainoko ilarak ere 
izan ziren, eta itzelezko trafi
ko ataskoa Enekuriko errepi
detik ere. Gauzak horrela, 
autobusez Bilborajoandako 
zenbait lagun autobidean 
bertan jaitsi ziren autobuse
tik, eta oinez joan ziren mani
festazioa hasi zen lekura. 
Udaltzainek emandako da
tuen arabera, Bilbon kaosa 
izan zen nagUSi atzo, eta 
arratsaldeko 19:45 arte ez zi
ren gauzak normaltzen hasi. 

Batera hasi, banatuta 
amaitu • Manifestazioaren 
buruan pankarta bi abiatu 
ziren Aita Donostia plazatik, 
biak tarte txikian eta ordena 
zerbitzuak jarritako hesiaren 
barruan. Lehenengo pankar
tan manifestaziora deitu 
zuten alderdietako ordezka
riak eta buruzagi politikoak 
zihoazen: bigarrenean, 
berriz, sindikatu eta gizarte 
mugimenduetako ordezka
riak. Irteeran bi pankarten 
artean berrogei bat metroko 
tartea ez bazegoen ere, azke
nean hiru ordu laurdeneko 
atzerapenarekin heldu ziren 
bigarrenak. Jendetza sartu 
zen tartean, eta sindikalistak 
ez ziren heldu ezta mezua 
entzuteko ere. Gauza bera 
gertatu zitzaien Zabalburu 
plazan manifestaziora sartu 
ziren presoen senitarkoei 
ere. 

Programatik kanpoko ma· 
nifestazioak • Ibilbidea eta 
horren gauzapena argi zehaz
tuta egon baziren ere, bildu
tako jendetzak gauzak unetik 
unera aldarazi zituen. Batzuk 
amaierako ekitaldira beran
du iritsiko zirelakoan zazpi 
alderdietako ordezkarien au
rretik egin zuten manifesta-

zioa, pankartarik gabe. Beste 
batzuek, Autonomia kalean 
geldi egonaz asperturik, alda
menetako kaleak hartu zituz
ten laburtzeko. Zenbait mo
mentutan manifestazioa Ega
na kaletik zihoala zirudien. 

Gran Via aparkaleku 
egina • Kanpotik heldutako 

autobusek arazoak izan 
zituzten Bilbon sartzeko . 
Haiek gordetzeko aparkaleku 
berezi bilkatu ziren Gran Via, 
Etxebarria parkea eta Cam
po Volantineko paseoaren 
inguruak ere. Bestalde, 
Metroak , Euskotrenek eta 
Renfek zerbitzu bereziak jarri 
zituzten manifestazioaren 

hasiera eta amaierarekin 
batera. Autoz etorritako 
hainbatek hiriko kanpoalde
ko auzoetan utzi behar izan 
zituzten auto partikularrak. 
Begonak, Deustuak, Iralak 
eta beste auzok erdialdera 
heldu nahi zuten ezohiko 
bisitariak hartu zituzten 
atzo. 


